
 

Semua Ketua Setiausaha Kementerian 

Semua Ketua Jabatan Persekutuan 

Semua Y.B Setiausaha Kerajaan Negeri 

Semua Pihak Berkuasa Berkanun 

Semua Pihak Berkuasa Tempatan 

 
YBhg. Tan Sri/ Dato’ Sri/ Datuk/ Dato’/ Datin/ Tuan/ Puan, 
 
PERINGATAN KESELAMATAN PERLINDUNGAN SEMASA CUTI BERSEMPENA 
DENGAN SAMBUTAN HARI RAYA AIDILFITRI TAHUN 2012 
 
Adalah saya dengan hormatnya menarik perhatian YBhg. Tan Sri/ Dato’ Sri/ Datuk/ 

Dato’/ Datin/ Tuan/ Puan kepada perkara yang tersebut di atas. 

 

2. Sebagaimana maklum bahawa rakyat Malaysia dijangka akan menyambut Hari 

Raya Aidilfitri Tahun 2012 pada 19 dan 20 Ogos 2012. Berkemungkinan besar ramai 

penjawat awam akan mengambil kesempatan untuk bercuti rehat sepanjang minggu 

tersebut. Justeru itu, semua Ketua Jabatan, Pegawai Keselamatan Jabatan (PKJ) dan 

semua penjawat awam dinasihat dan diberikan peringatan supaya bersama-sama 

bertanggungjawab untuk memastikan langkah-langkah kawalan keselamatan 

perlindungan di Kementerian, Jabatan dan Agensi masing-masing di peringkat 

Persekutuan dan Negeri dilaksana dan dikuatkuasakan mengikut keperluan seperti 

mana yang termaktub di dalam Arahan Keselamatan dan arahan-arahan lain yang 

berkaitan yang telah ditetapkan.  

 

3. Disamping itu sebagai langkah persediaan awal untuk mengelakkan sebarang 

risiko keselamatan, tindakan-tindakan berikut dinasihatkan supaya dapat 

dilaksanakan dengan berkesan meliputi: 

3.1 Memastikan segala aset alih termasuk peralatan dan bahan-bahan 

penting serta  dokumen-dokumen diberi perlindungan keselamatan 

sepenuhnya dan disimpan dengan selamat mengikut prosedur 

ditetapkan bagi mengelakkan daripada sebarang bentuk pelanggaran 

keselamatan, terdedah atau kebocoran maklumat rasmi dan rahsia 

rasmi; 

 

3.2 Menasihatkan semua pegawai dan kakitangan agar sentiasa 

berwaspada dan mengambil tindakan untuk memeriksa serta 

memastikan lampu, suis elektrik, peralatan komputer, mesin penyalin, 

mesin pencetak, mesin pengimbas, penghawa dingin dan lain-lain mesin 

atau peralatan elektrik dan elektronik yang tidak digunakan dipadamkan 

punca tenaganya serta paip air ditutup bagi mengelakkan 

pencerobohan, pendedahan, kecurian, kebakaran, kemusnahan atau 

pembaziran; 

 

3.3 Memastikan peralatan keselamatan fizikal seperti sistem keselamatan 

CCTV, Penggera Ceroboh, Penggera Kebakaran dan lain-lain peralatan 

berkaitan keselamatan fizikal diselenggara bagi memastikan sentiasa 

berada dalam keadaan sempurna dan dapat berfungsi dengan baik 

untuk keberkesanan dan penguatkuasaannya; 

 

3.4 Memberikan peringatan kepada anggota-anggota pengawal 

keselamatan yang bertugas supaya melaksanakan rondaan, kawalan 

dan menjalankan pemeriksaan yang ditetapkan dengan sempurna dan 

berkesan bagi mengawasi dan memantau keselamatan persekitaran 

pejabat sepanjang tempoh tersebut. Laporan terhadap insiden yang 

berlaku atau sebarang kegiatan yang mencurigakan disediakan dan 

dilaporkan terus kepada Ketua Jabatan dan PKJ; dan 

3.5 Menyediakan senarai nama dan nombor telefon pegawai-pegawai yang 

penting dan tenaga pekerja teknikal untuk kemudahan perhubungan 

bagi melaksanakan sebarang tindakan serta mendapatkan bantuan 

apabila berlaku sebarang kecemasan. 

 

4. Besarlah harapan sekiranya pihak YBhg. Tan Sri/ Dato’ Sri/ Datuk/ Dato’/ Datin/ 

Tuan/ Puan dan semua penjawat awam untuk bersama-sama memberikan komitmen 

agar sentiasa peka, berwaspada dan dapat sama-sama bertanggungjawab dalam 

memastikan keselamatan perlindungan di semua Kementerian, Jabatan dan Agensi 

masing-masing diperingkat Persekutuan dan Negeri terjamin sepenuhnya semasa 

tempoh tersebut.  

 
Sekian, terima kasih, jua.   
 
“BERKHIDMAT UNTUK NEGARA” 
 
Saya yang menurut perintah, 
 
 
 

 
 
 
s.k.: 
 
YBhg. Dato’ Sri Dr. Ali bin Hamsa 
Ketua Setiausaha Negara 
 
YBhg. Datuk Othman bin Haji Mahmood 
Timbalan Ketua Setiausaha Kanan 
Jabatan Perdana Menteri 
 
YBrs. Puan Hajah Hasnah binti Haji Saleh 
Timbalan Ketua Setiausaha 
Jabatan Perdana Menteri 


